Colosenses 1:1 i Colosenses 1:7

La carta del apostol San Pablo a los
Colosenses

Pablo escribe a la iglesia de Colosas

1 As Pabloat ba ac ayin carit uch cuihsuro. Asan
Sir ajc cut Jesucristo chihta ehcuquibro. Ajat carit
uchan ba acu ayin Timoteo jor cuihsuro. Tim-
otéoan Jesucristo cutar is acu rabro. 2 Baat Jesu-
cristo chihtd cajac rehquit Sir ima uwro. Baan Sir
im uw etar is acu cat rabinro. Ba Colosas pueblo
cuitar itquin acu ayin carit uchan cuihsuro. Sirat
Tetat ba sehndc etar ajat ba cuitar ey ojcor conro.
Ba obir yajcayta acu ba ohbac itayta acu conro.

La oracion de Pablo por los creyentes

3 Isat ba cuitar Sir ojcor etiti conro. Eyta cona
rabar is Cara Jesucristo Tet quinoan, Sir quinoan
“oquéy,” wacaro. 4Isat ba ojcor tewic rahculit,
baat Jesucristo chihtd ay cajacro. Baat Sir im uwan
bahnaquin sehnacro. Eyta rahcuir ba ojcor Sir
quin “oquéy,” wacaro. > Ba Sir quin cuacur bequic
acor itic etar, Sir quin “oquéy,” wacaro. Baat récaji
Sir chihta uni bi cajac rehquit, ay bi cajac rehquit,
ima quin bequic acor itro. 6 Chihtd eya ba quin
ehcujaquinro. Chihta eya cajca bahnac cuitar uwat
cat acsar, acsar tewic rahcro. Eyta rahcuir uwan
ur ay chdacaro. Baat cat récaji ay rahcuir cajacro.
Sirat uw sehndr yajquic chihta rahjacro. Etar ey
chihta rahcuir cajacro. Baat récaji rahcuir eyta ca-
jca bahndc cuitar uwat eyta rahjacro. 7 Epafrasat
ba quin récaji ehcwayat cdjacro. Epafras eya is

cuitar Sir chihtd rudquibro. Isat ey sehnacro. Eyat
is cuitar Jesucristo chihtd wdcati ehcuro. 8 Eyat
is quin ba ojcor bar ehcujacro. Baat uw sehndc
chihtd ehcujacro. Sir Ajcan Camuran Ey urd cuitar
eyta ehcujacro.

9 Eyta cudcayat isat ba cuitar conay raujacro.
Baan eyta itic rahcuir car ba cuitar Sir ojcor conay
yinjacro. Sirat ba urad wicayta acu, bow wicayta
acu conro. Sir ima urd cut, ima ajc cut baat bitara
yajcatatara ey istayta acu ba cuitar conro. 10 Sirat
bitara itin wajdctara, baan eyta istayta acu conro.
Baan Sir ub cahmar ur ay itayta ac conro. Baat
bitara utara ur ay yajcayta acu Sir quin conro.
Baat Sir chihtd acsar acsar yaji sinayta acu Sir quin
chicaro. 11 Ba cuati acu Sir ima urén ajcan ba ur
icar chdcayta acu conro. Sir urdn ajcan bahnaquin
cuitatro. Ba Sir chihtd wacati acu eyta chacayta acu
conro. Cahujinat ba ruhwu tacat, turti chdacayta
acu ahni chdcayta acu eyta conro. 12 Baat Sir quin
Tet quin “oquéy,” wawi. Eyat im uwa cuacur beyin
etar, is cat eyta beyin acu imay chdjacro. Isan Sir
ima chihtd rahcua rabar ey uw owar tan wan itin
chajacro. Wan quir cuitar tan wan itir eyta, eyin
owar cat eyta itin ac chdjacro. 13Isat récaji ur ay bar
yajac rehquit checum cuitar itchaquinro. Cuatan
ahra Sir imat Tet imat is siujacro. Siwir wan quir
cuitar eyta it ayjacro. Im wacja chihtd cuitar eyta
it ayjacro. 14 Waquij ey chihtd cuitar isat tayar
yajacan eyat bar tunjacro. Eyta cudacayat isat tayar
yajacan tayar bar chdjacro. Eyta tunjac chihtara
isan ohbac itro.

Lapaz con Dios por medio de lamuerte de Cristo

15 Waquij ey Jesucristo Siran im eyro. Siran
ub cut istajar cuar, ima wacja ey itro. Ey ititan,
Sir cat im éytaro. Waquij eyan cajc uch chajac
bahndc cuitar bijinro. 16 Waquij eyat icuran biyan
bahnac waquir chajacro. Cuacur aba cuitar cat,
icuran biyan bahndc eyat chdjacro. Cajc uch cutar
cat icuran biyan bahndac chajacro. Ub cut istata
bi cat, ub cut istajar bi cat, bahnacan eyat waquir
chdjacro. Ruiyin cat, uwir cat, Rurunin cat, Sis-
ramin cat bahnaquin eyat waquir chdjacro. Im
ey acu chdjaquinro. 17 Eyra icuran biyan cajcan,
cuacur aban, bahnacan anto cuanti jacatan, im
eyta itchacro. Ey chihtd cuitaran bahnacan im
eyta cuan bahcaro. 18 Eyan Sir uw cdjaquin ac
cararo. Eyatan ima uw quino uran tanan wicaro.
Eyan sdcajaquin tac icar bin récaji yehnjacro. Eyan
bahnaquin cuitar chaquin ac eyta yehnjacro. 19Ey
ur icara Sir ajcan cdmuran bahndc chdjacro. Sir
iman bitdratara, ey cat eyta rehquin acu chajacro.
Sirat eyta cha cun rehquit eyta chajacro. 20 Eyat
eyta yajac cuitaran Siran bahnaquin owar tan
wan chdcaro. Eyan caruc ojcor chinir cuitaran
cuacur aba bin cat, cajc uch cut bin cat, Sir owar

tan wan chacaro. . . .
21 Ba cat tan wan chdjacro. Ba récaji Sir jor tan

wan bini batro. Sir quehsi binro. Baat récaji Sir
tayar yajaquinro. 22 Eyta cuar ahra Jesucristoat
Siran ba jor tan wan chdjacro. Eyan sibdr ji chinir
cuitar tan wan chdjacro. Sir ub cahmar ima uwa
yin ayin acu, ur ay chac ayin acu, orac rehc ayin
acu, tayar barrehc ayin acu eyta chinjacro. 23 Baat
Sir chihtd rahjaquinat ur istan cuitar tehmoti, etiti
Cacayat, Siran ba jor tan wan rehcaro. Baat Sir chi-

hta wacati cuacayat, ba jor tan wanrehcaro. Chihta
eya cajc uch cutar itquin bahnaquin cucaja acat
bar ehcujacro. As Pabloat cat ey chihta ehcuro.

Pablo encargado de servir a la iglesia

24 Ajat ba ac ay yajquic ques uwat as ruhwuro.
Eyta ruhwuyat, asan ahniro. As sibar uchan
ruhwuyat, Jesucristo ruhwur eyta ruhwuro. Jesu-
cristoat im uwan ur ay chaquin ac ruhwujac eyta,
acsar as cat eyta ruhwuro. Eyta jaw bahnac caba
ruhwuro. 25 Asan Sir im uw acu cacum chdjacro.
Sir ajc cutara eyta chajacro. Ba quin Sir chihta caba
ehcun acu asan ey chdjacro. 26 Chihtd eya récaji
Uchicrias istiti biro. Cuatan ah cutar Sir uw quin
bar ehcujacro. 27 Im uw quin ehcuin sehwar eyta
ehcun acu wajacro. Judio bar bin acu cat Sirat
ay yajac chihta ehciun sehwar eyta ehcun wajacro.
Chihtd ey uw quin istd ay cun rehc cuar, récaji
istitiro. Chihta ey cuitar Jesucristo bowan ba ur
icar chdcaro. Eyta chac etar Sir ima owar cuacur
itay beyic acor itro.

28Jesucristo ojcor bahnaquin quin wacaro. Eyta
waca rabar bahndquinat Sir chihta rahcuayta acu
tewro. Bahndquinat ey tamo ay sihwayta acu
siwro. Uw bahnaquin Jesucristo chihta cuitar
uran cuit rehcayta acu siwro. 29 Uwan eyta re-
hquin acu ajmar cuitatrun ruoro. Sirat as ur icar
chihchiran cuit chajac cuitar ajmar cuitatrun uw
quin ey chihta ehcun acu ruoro.

2

1 Ajat ba quin uch ist4 ay cun rehquit ehcuro.
Ajat ba cuitar Sir ojcor conro. Ajmar cuitatrun



Colosenses 2:2 \% Colosenses 2:8

conro. Laodicea pueblo cuitar itquin cuitar cat
eyta conro. Sir uwat as istiti bin cuitar cat
conro, ajmar cuitatrun. Bahnaquin cuitar eyta
conro. 2 Eyin rahra rahra sehndc itayta acu,
ohbac itayta acu eyta conro. Sehndc ityat, ohbac
ityat éyinat Sir chihtd orac rahcudyqueyra. Caba
rahcudyqueyra. Eyta rahcyat, récaji Sir chihta
istiti ey istayqueyra. Jesucristoat yajac chihta
istdyqueyra. 3 Jesucristo chihtd cut Sir urd bowa
bahndc istataro. 4 Cahujinat chihtd istiy siwro.
Chihta ey ay binir cuar éyinat ba cayar yajcataro.
Eyta cudcayat éyinat ba cayar yajti ac ajat ba quin
récaji ehcuro. > Asra cajc istiy cuar, ajmdr ur icar
ba tamo séhwaro. Ba tamo séhwatan, baat yajcata
biyajcaro. Jesucristo chihta cajac wécatiitro. Eyta
ityatan, asan ahniro.

6 Eyta bira ba ura Jesucristo icar chajac rehquit
ey owar etiti ituwi. Ur istdn chawi. 7 Chihtd sinjac
ey wacati acu ey owdr etiti ituwi. Acsar cat ey owar
ur istdn chawi. Eyta chdcayat ba cuaca bareyra.
Ba ura tehmo bareyra. Sir quino cat “oquéy,” etiti
wawi.

Lanueva vida en Cristo

8 Cahujinat ba cayar yajca rdcatro. Cahujin éyinat
imar chiwa chaquin acu ba ahar caca racar re-
hquit ba cayar yajquin yajcaro. Imar chihta cut
SIWir cuitar, imar urd cut siwir cuitar, ba cayar
yajquin yajcaro. Cudcayat Jesucristo chihtd uni
quen eywan ba quin cac aytiro. Cuatan cuacur
aba ub chauwa sasorin chauwa siwro. Cajc uch
cutar caquin chauwa, ruiyin chauwa siwro. Eyta
siwyat ria cati jawi. ¢Eyinat ba cayar yajcajaqui?

9Jesucristo sibaricara Sir iman bahndc chéjaquinro.
Eyan Sir ima quéneyro. 10 Ey urd cutar chihta
cuitar ba Sir ub cahmar caba orac chdjacro. Tayar
bar chdjacro. Eya ricmin cuitar Sisramin cuitar
bahnaquin cuitatro. Eyat eyin bahnaquin burbar
yajacro.

11 Ba uma cuijacan wan yajacro. Ba ura Jesu-
cristo icar chaquir cuitar, Sir ub cahmar ba uma
cuiquir éytaan wan chdjacro. Ba uma cuiquir éytaan
wan cuaquir ba uma uw at cuti cuitiro. Judioinat
Sir ub cahmar ur ay chaquin sihwar uma cuicaro.
Ba cat ura Jesucristo icar chajac rehquit, uma
cuiquir éytaan wanro. Ey icar chajac rehquit ur
ay bar yajquic et bahjacro. Etar Jesucristo chihta
cut ba uma cuiquir éytaro. 12-13 Ba récaji ur ay bar
yajacro. Récaji judio bar bin rehquit Sir chihta
istiti binro. Eyta rehquit Sir acui ba sacajacan
wan itchacro. Sir jor ténati itchacro. Etatra ba
rih sar siwir cuitar, Sir ub cahmar Jesus ruhcuir
eyta ba cat eyta chein ruhjaquinan wan chdjacro.
Acsar cat ba cat Jesus jor sicor yehnaran wan
chdjacro. Baatan Siran ajcan uran cuit sthwaro.
Eyta sihwayat, Sirat ititan, chein ruhcuir car sicor
estaji yinjaquinan wanro. Sirat Jesus sacajaquin tac
icar bin yehn dayjacro. Ba récaji sdcajacan wan cuar,
baat tayar yajacan Sirat sicor tayar bar chajacro.
Eyta chaquir car ba ur icar ima chihta chadjacro.
14 Jesucristo isat tayar yajac tunin chinjacro. Isat
tayar yajac ques is cahm téwqueyan ahra acsar
tew ayti sutchacro. Caruc ojcor chinir cuitar eyta
sutchacro. 15 Eyat bahnaquin, Sisramin, rusamin
burbar yajacro. Burbar yajquir car uw ub cah-

mar cuayir chajacro. Soldadoat quehsi bin burbar
yajquir car uw ub cahmar questar chaquir eyta,
Jesucristoat cat Sisramin rusamin eyta chajacro.
Caruc ojcor chinir cuitar eyin burbar yajquir car
eyta chdjacro.

No dejen a otros criticarles por su libertad

16 Eyta bira cahujinat ba cahm icar tewyat, ey
tamo sihwati jawi. Cahujinat baat bach aujac ria
tewyat, rahcti jawi. Ira yati bach, sima yahti
bach aujac ria tewyat, fiesta eyin owar yajti ques
tewyat, sihydr bucoy istiyat bach aujac ria tewyat,
tanjaquin ricara bach aujacria tewyat, rahctijawi.
Eyta tewyat ria cati jawi. 17 Récaji bach yajquic
ey Sir chihtdn wan cuaquir cat Sir chihta queney
batro. Ahra ajca batro. Jesucristo Sir tayar tunin
ac uw cuitar chinjac chihtrun Sir chihta quéneyro.
18 Uwat ba quin “Bach auyat Sir chihtd ruhwuro,”
wacdyatra, eyin ria cati jawi. Uw éyinat wacuano:
“As quin camsiris cuitar ehcujac etar, as chihta
rahcwi,” wdcuano. “Behmar cuayin rehquit Sir
cacmin ojcor conwi,” wacuano. Eyta wacayat, eyin
ria cati jawi. Uw éyinat imdar chihtd cuitar sihwac
reht ay sihwatiro. 19 Uw éyinat Cara Jesucristo
chihtd sicor bar waca téjecro. Jesucristo eyan Sir
uw bahnaquin acu cara yehnjacro. Jesucristo
imatan uran cuit chacaro. Chihta tehmo aytiro. Ey
chihtd cuitar Sirat acsar acsar cuit siwro. Sir im
uwan ey sibardn wanro.

20 Baan Jesucristo owdr chiniran wanro. Eyta
cudcayat chéinat chihtd rahcuajar eyta, ba cat Sis-
ramin, rusamin chihta rahcti jawi. Ba Jesucristo

owar chiniran wan cudcayat, ¢bitar reht eyin chi-
hta cuitar itca? ¢Bitara reht eyin chihtd rahcuica?
21Eyin chihtd cuitar baatdn icurtara butati, ictirtara
catoti, icur bi cac sar chati bachuro. ¢Bitara reht
eyin chihta cuitar eyta bachuca? 22 Icurtara butati,
icurtara yati uw imarat bach yajcaro. Eyta co-
hti bach, eyta butati bach bar bahnataro. Bach
ey bahnin acu waquir chdjacro. 23 Uw imar tan
sihwat, bach yajcadyatan caba yajc sihwaro. Ey-
inat sihwat: “Sir queney tamo sihwan ac bach
yajcataro,” sihwaro. Cudyinan wan cat chdcataro.
Imar ojc cat ruhwataro. Eyin tanra eyta sihwaro.
Eyta sihwa cuar isar yajti acu, ay bar yajti acu
chihtd ey sinic cuar cat cabai batro. Cuayar sinro.
Sinic cuar ey chihtd cuitari eyta yajquic étajatro.

3

Busquen las cosas que son del cielo

1Tesucristo chinir sicor estaji yehndr eyta ba cat
eyta ey jor yiniran wanro. Eyta bira chihta cuacur
bin ayjac yajca racar rehwi. Jesucristoan Sir jor
cuacur itro. Eyan bahnaquin cuitatro. 2 Baatan
chihtd cuacur bin ayjac ey yajca racar rehwi. Cajc
uch cut bin chihtd yajca racara isoti jawi. Chi-
hta cuacur ey tamo etiti sthwawi. 3 Ba sdcajacan
wanro. Sacajacan wan cuar ahra sicor Sirat estaji
chdcaro. Ba ura Jesucristo icar chajac rehquit,
eyta estaji chacaro. Ba estaji cha cuar dhajira uwat
istitiro. 4 Baan Jesucristo ura cut ohbac etiti itro.
Eyta cudcayat Jesucristo eya cajc uch cut uw ub
acat wicayat, ba cat ey owar uw ub acat carin
yinayqueyra.

Lavida antiguay la vida nueva

5 Eyta chihtara, ba sdcajacan wan rehquit, cajc
uch cut ur ay bar binat yajquir eyta yajti jawi. Uw
besir yajquic ey et bahwi. Isar yajquic ey et bahwi.
Yehwti bin jor cuic cut questa camic ey et bahwi.
Cahujin owar cuic cut questa cama racar isoc ey
et bahwi. Cahujinay ey behmaray chaca racar
isOc ey et bahwi. Cahujinay racar isOyeyra, Sir
tayatro. Sirir ojcor conic ur ay bar yajquir éytaro.
6 Uwat Sir chihta rahcti eyta yajcayat, Sirat uw
cuécwayqueyra. / Baat cat récaji eyta yajacro. Baan
eyta yajca rabar itchacro. 8 Eyta cuar ahra eyta
yajquic etwi. Turic ey et bahwi. Tecuas ey cat et
bahwi. Cahujin quehsuc ey cat et bahwi. Cahujin
ojcor ajc ay bar tewic ey cat et bahwi. Ahsin sihruc
ey cat et bahwi. 9 Baat rahra rahra tewyat sinic
ey cat et bahwi. Baat cahmor ur ay bar rehjéc
cuar, ahra bar tehmojocro. Eyta chihtara baat
rahra rahra tewyat sinti jawi. 19 Ahra urdn ay
tehmojocro. Ura tehmar cuitar acsar, acsar sin
becaro. Sir im owara chac beya rabar, ey chihta
acsar, acsar sin becaro. 11 Eyta cudcayat Sir ub
cahmor judio bar bin cat, judioin cat im éytaro.
Uma cuijac bin cat, uma cuiti bin cat im éytaro.
Cajc istiy uw cat, sinjac bin cat im éytaro. Uw
cacmin cat, uw carin cat im éytaro. Jesucristoan
bahnaquin aratro. Biyinat ey chihta rahcyat eyin
bahnaquin ur icar im ura chéacaro.

12 Ahra baan Sir imdy chdjacro. Sirat ba sehnéc
rehquit imdy cdjacro. Eyta cudcayat, baat cuayin
sehnac chawi. Cahujin ac ur ay yajwi. Behmaran
bahnaquin cuitar sihwati jawi. Tecuas bar jawi.



Colosenses 3:13 X Colosenses 3:21

In turti ituwi. 13 Baan rahra rahra turti jawi. Séoti
jawi. Istiyat ba ac ur ay bar yajac tacat ba tan wan
chawi. Sicor ténawi. Sirat baat tayar yajac eyan
sicor tayar bar chajac chihtara, baat cat cahujinat
tayar yajdc sicor tayar bar chawi. 14 Eyta yajquir
cuitar acsar cat uch yajwi. Cahujin sehnac chawi.
Eyta sehnac chacayat, chihtd cahuji bahnac caba
yajcayqueyra.

15 Jesucristo chihtd cuitar baan ohbac jawi. Ur
icar sehwa sacati chawi. Ba bahnaquin sehwa
sdcati ac eyat ba uw istan chaquin ac céjacro. Ba
Sir quin “oquéy” wawi. 16 Ba ura Jesucristo icar
chawi. Ba rahra rahra ura to bi cuitar ajc uni siwi.
Rahra rahra ura to bi cuitar ajc uni cuitar wawi.
Eyta siwa rabar eyta waca rabar, Jesucristo icar
ura chawi. Sir carit Salmo cat cohwi. Sir ojcor
cat ay cohwi. Eyta cohwa rabar ba urd icar “Sirat
as obir yajacro,” sihwawi. 17 Baat bitara utara ya-
jquictara, bitara utara waquictara, Cara Jesucristo
chihtd cuitar ay yajwi. Ay wawi. Sir quin “oquéy,”
waca rabar eyta yajwi.

Deberes sociales del cristiano
(Ef5.21-6.9)

18 Wiwinu, behmar rain ria cawi. Sirat wiwinat
eyta caquin acu waquir chéjacro.

19 Rdinu, ba wiya sehnac chawi. Eyin tec ajc cut
ayti jawi.

20 Sasu, ba tetin abin chihtd yajwi. Bitara utara
yajc ayat, eyta yajwi. Eyta yajcayat, Siran ahni
rehcayqueyra.

21Tetinu, ba sasd tec chiti jawi. Eyta tec chiyeyra,
eyin cue rehquir ba ria cacajatro.

22 Uw cacmin, cajc uch cut carin chihtd yajwi.
Eyin ubot étani ay yajti jawi. Eyin ubot ay waan
acu étani ay yajti jawi. Cuatan ur istan cuitar
carin chihta yajwi. Sir cahmar ayu rehquit eyta
yajwi. 23 Icuran biyan rudtatara, ay ruowi. Uw
ahni chaquin ac étani yajti jawi. Cuatan Sir ima
ahni chaquin acu eyta yajwi. 24 Sir imat im uw
quin wiquin wac bahjac eyan ba quino cat wicata
sihwar ohca sinti ruowi. Sir im acu cat canar
yajquic sihwar eyta ay ruowi. 25 Cuatdn ur ay bar
yajquic tehmotra Sirat cuécwayqueyra. Sirat ititan,
cacminat cat, carinat cat bitara utara ay bar yajquic
tehmatra, bahnaquin im eyta cuécwayqueyra.

4

1 Cdrinu, behmér cacmin ruhwuti cuar, cayar
yajti eyin ac ay yajwi. Ba cat cuacur aba cuitar
cara ji sihwa rabar, eyta ay yajwi.

Otras instrucciones

2 Baat Sir ojcor bucoy bucoy etiti conwi. Eyta
conic séoti jawi. Sir tamo sihwa rabar conwi. Cona
rabar cat Sir quin “oquéy,” wawi. “Baat as obir ya-
jacro,” wawi. 3Is cuitar cat Sir ojcor conwi. Isat Sir
chihtd ehcwayat, uwat rahcuayta acu conwi, Sir
ojcor. Jesucristo chihta récaji ehcuti bi ehcwayat,
uwat orac rahcuayta acu conwi. Jesucristo chihta
ques as carcel icar tunjacro. 4 Cahujinat orac
rahcuayta acu ajat ay ehcwayta acu Sir ojcor
conwi. Ajat eyta ay ehcwa racatro.

> Cahujin Sir tamo sihwati bin acu cat ay yajwi.
Baat ay sihwar caba bi yajwi. Cudyitra yajti jawi.
6 Baat cudyitra ria batra tewti jawi. Cuatdn twatan

baat tewquey oracracuayta acu tewi. Uwat ba quin
tayoyat, bitara wacatatara ey sinwi.

Saludos finales

7 Sera ajca Tiquicoat ba quin cur car, is ojcor
bahnac ehcwayqueyra. Tiquico eya is rabitro. Eya
uwat sehnacro. Eya Sir uw ac is owdar ruoquibro.
8 Ajat ey erar ba quin ayro. Eyat ba quin is ojcor
ehcun acu ayro. Eyat ba tan wan chaquin acu
ayro. 9 Ey jor Onésimo cat ayro. Onésimo eya ba
owdr binro. Eyat Sir chihtd wdcati cicaro. Ey cat
uwat sehnacro. Onésimoat cat, Tiquicoat cat usara
bitara itictara ba quin ehcwayqueyra.

10 Aristarcoat cat ba tamo sehwac wac ayro.
Aristarco eya asi jor cdrcel icar tunjacro. Bern-
abé rab Marcosat cat ba tamo sehwac wac ayro.
Marcos ey ojcor ba quin bar ehcujaquinro. Eya
ba quin cucayat, ubach cat, ira cat wiwi. Eya
ajcd ji chawi. 11 Ser istiy ajca Jesusat ba tamo
sehwac wac ayro. Ey ajc istiy “Justo” awuro.
Serin eyin judioin sicara bin batac binat Sir cara
rehquey chihtd ehcun ac as cuitar rudquinro. Serin
éyinat as cuitar yajac etar as tan wan rehjecro.
12 Epéafrasat cat ba tamo sehwac wac ayro. Epafras
eya ba owar binro. Jesucristo chihtd rudquibro.
Eyat ba cuitar Sir ojcor etiti conro. Ba uran cuit
rehcayta acu, baat Sir chihta tehmoti yajcayta acu
conro. 13 Ajat uw cac cahmar ey ojcor ehcuro.
Eyat ba cuitar cat, Laodicea pueblo itquin cuitar
cat, Hierapolis pueblo itquin cuitar cat Sir ojcor

cuit conro. 14 Lucasat cat ba tamo sehwac wac
ayro. Lucas eya médicoro. Uwat Lucas sehnacro.

Démasat cat ba tamo sehwac wac ayro.

15 Ajat cat ba tamo séhwaro. Sir uwa Laodicea
pueblo itquin tamo cat séhwaro. Eyta wac
ayro. Ninfa tamo cat, ey Usara Sécuaquin tamo
cat séhwaro. 16 Ba cucaja acat carit uch tar car,
acsar Sir uw Laodicea cuitar itquin acu cat aywi.
Eyin cucaja acat ta aywi. Eyta ayir car carit istiy
Laodicea itquin acu ayjac ey cat baat tawi. 17 Baat
Arquipo quin uchta wawi: “Sirat ba quin yajc
ayjaquey, wacati caba yajwi,” wawi.

18 Asa Pabloat uchta ajmar at cut cuihsuro. As
carcel icar tunjac chihta tan chinti sihwawi. Ajat
ba cuitar Sir ojcor conro. Ba sehnac chacayta acu,
ba obir yajcayta acu conro.

